
NTNU 2035
NTNU 2035 lea Nöörjen teknihkeles -eatnemedaejremes universiteeten Norges 
teknisk-naturvitenskapelige universitet strategije campusigujmie Tråantesne, 
Gjøvikesne jïh Ålesundesne. Strategije edtja geajnoem vuesiehtidh guktie NTNU 
edtja jïjtjemse guhkiebasse evtiedidh, seamma tïjjen goh mijjen jïjtsevoete jïh 
integriteete goh akademihkeles institusjovne gorresåvva. 

Strategije NTNU:n sjïere jïjtsevoetem våaroeminie åtna. Mijjieh vijries universiteete 
teknologeles jïh eatnemedaejremes åejvieprofijline, jïh mijjen leavloemierie lea 
profesjovneööhpehtimmien sisnjelen. NTNU:n sjïere profijle vååjnesasse båata mijjen 
seabradahkestillemisnie, gusnie barkoe faagi dåaresth lea vihkeles faamoe. NTNU:n 
åejvielaavenjassh leah ööhpehtimmie, dotkeme, evtiedimmiebarkoe tjeahpoen sisnjelen, 
innovasjovne jïh bievneme. 

Daajroe buerebe veartenen åvteste lea mijjen visjovne. Visjovnine ektine NTNU:n njieljie 
aarvoeh kreatijve, konstruktijve, laejhtehks jïh seahkarimmiem vuesiehtidh leah vihkeles 
bielie universiteeten identiteeteste. 

NTNU lea universiteete jolle syjhtedassigujmie. Strategije golme bijjemes syjhtedassh 
eevtjieh mah edtjieh otnjegem bïejedh evtiedæmman jïh våaroehtimmide strategije-
boelhken. Doh golme syjhtedassh leavloem biejieh joekehts dimensjovnide NTNU:n 
ulmieguvvesne. Strategije aaj njieljie eaktoeh eevtjie, maam tjuara gorredidh jis edtja 
syjhtedasside saetniedehtedh. 

NTNU 2035 lea NTNU:n åejviestrategije. Fakulteeth, Vitenskapsmuseet, campush 
Gjøvikesne jïh Ålesundesne jïh instituhth edtjieh jïjtsh strategijh evtiedidh mah åejvie-
strategijem konkretiseerieh. Åejviestrategije edtja luhkie jaepieh vaasedh jïh edtja 
dam revideeredh minngemes govhte jaepiej mænngan. 

AALKOE 

SYJHTEDASSIGUJMIE
 
NTNU lea universiteete jolle syjhtedassigujmie. Strategije golme bijjemes syjhte-
dassh eevtjieh mah edtjieh otnjegem bïejedh evtiedæmman jïh våaroehtimmide 
strategijeboelhken.

Gaskenasjonaale  
universiteete årrodh  

mij njueniehkisnie

Reessehtæjjine årrodh 
daajroerelateereme 
jïh nænnoes seabra-
dahkeevtiedæmman

Fryöjstehke  
akademihkeles  

ektievoetine årrodh

SYJHTEDASSE

Nöörjen teknihkeles -eatnemedaejremes 
universiteete edtja sov posisjovnem 
nænnoestidh goh gaskenasjonaale 
jååhkesjamme universiteete tjïelke åejvie- 
profijline. Seamma tïjjen edtjebe mijjen 
veaksehks faagebyjresh vijriesåbpoe 
evtiedidh disiplijne-, profesjovne- jïh 
tjeahpoefaagi sisnjeli. Daate sjïere kom-
binasjovne mijjese nuepiem vadta daa-
jroem, maahtoem jïh lohkemefaalenassh 
evtiedidh mah leah eevre njueniehkisnie 
gaskenasjonaale njieptjesne. 

Edtjebe jienebh faagebyjresh vijriesåbpoe 
evtiedidh jïh tseegkedh mah njueniehk- 
isnie veartenisnie. Seamma tïjjen 
edtjebe dotkemasse jïh evtiedæmman 
sjïehteladtedh guhkiebasse, abpe mijjen 
faageles gamtosne. Ph.d.-kandidaath leah 
vihkeles bielie mijjen dotkemevierhteste, 
jïh dåakteregraadeööhpehtimmie edtja 
jååhkesjamme årrodh jolle gaskenasjo-
naale njieptjiem utnedh. Mijjen dotkeme- 
darjomh edtjieh nænnoes våaromem 
vedtedh joekoen hijven ööhpehtæmman, 
innovasjovnese jïh bievniemasse. 

NTNU edtja nasjonaale jïh gaskenasjo-
naale fryöjstehke ööhpehtimmieh 
faalehtidh mah leah dotkemerelateereme, 
sjyöhtehke jïh båetijen aejkien vööste 
stuvreme, jïh mah lïhke laavenjostosne 
barkoejieliedinie jïh jeatjah seabradahke- 
aktöörigujmie evtiesuvvieh. Edtjebe 
mijjen ööhpehtimmiefaageles maahtoem 
guhkiebasse evtiedidh, jïh barkoem 
lissiehtidh lïereme-, ööhpehtimmie- jïh 
vuarjasjimmiehammoeh orrestidh, don 
gaskenasjonaale daajroesuerkien mietie. 
Studenth edtjieh maehtieh leajhtadidh 
NTNU jolle vuartoeh illie, jïh dah edtjieh 
jïjtjh jolle krïevenassh jïh vuartoeh 
dååjredh. 

NTNU edtja njuenehke daajroebyjresiguj-
mie lïhkebe laavenjostedh abpe vearten- 
isnie. Mijjieh dam darjobe juktie orre 
daajroem buektedh jïh jolle kvaliteetem 
tjirkedh gaajhkine maam darjobe. Sïjhtebe 
laavenjostoem vaeljehke, gaskenasjo-
naale guejmiejgujmie nænnoestidh, jïh 
laavenjostoe Europesne edtja jåerhkedh 
jarngesne årrodh. 

NTNU edtja gaskenasjonaale 
universiteete årrodh mij 
njueniehkisnie

SYJHTEDASSE

Nöörjen teknihkeles -eatnemedaejremes 
universiteete edtja jïjtjeraarehke jïh tjïelke 
aktöörine årrodh mij dïedtem guadta, 
jïh daajroem jïh laejhtehks perspektijvh 
evtede, juaka jïh beavna seabradahken 
buaratjommesasse. NTNU edtja gaavne- 
dimmiesijjide jïh daajroejuekiemasse 
sjïehteladtedh seabradahken jïh univer-
siteeten gaskem. Daate mijjen faageles 
kvaliteetem jïh relevansem nænnoste. 

NTNU edtja sov jïjtsevoetem jïh dåaresth-
faagelesvoetem nuhtedh daajroem evtie-
didh mij viehkehte geerve seabradahke-
haestemh loetedh. Laavenjostoen tjïrrh 
faagesuerkiej jïh jeatjah suerkiej dåaresth 
edtjebe barkoem nænnoesvoeten, buerie-
veasoen jïh aarvoesjugniedimmien åv-
teste nænnoestidh. NTNU edtja leavloem 
bïejedh råållese goh laavenjostoeguejmie 
nasjonaale njieptjesne, jïh gaajhkine 
regijovnine gusnie mijjieh libie. 

Kreativiteete, innovasjovne jïh entrepre-
nørskape edtja åehpies væhtah årrodh 
NTNU:sne, jïh edtjebe viehkine daajroste 
vaastoeh gaavnedh regijonaale, nasjo-
naale jïh gaskenasjonaale njieptjesne. 
Daajroe, teknologije, åssjalommesh jïh 
perspektijvh NTNU:ste edtjieh aaj vieh- 
kiehtidh orre gïehtelimmieh sjugniedidh. 
 
Kandidaath leah mijjen vihkielommes 
dåarjoe seabradahkeevtiedæmman jïh 
nænnoes jeatjahtehtiemasse. Mijjen 
kandidaath edtjieh joekoen maehteles 
jïh faageles veaksehke årrodh, daajroem 
faagi dåaresth utnedh jïh barkoejielie- 
dasse hijvenlaakan ryöjreldihkie årrodh 
mij ahkedh jarkelimmesne. NTNU:n ööh-
pehtimmieh edtjieh viehkiehtidh båetijen 
aejkien maahtoedaerpiesvoeth dåastodh, 
jïh edtjebe fleksijbele jïh jaksoes ööhpeh-
timmiefaalenassh faalehtidh man åvteste 
nuepie sjædta lïeredh abpe jieleden tjïrrh. 

NTNU edtja reessehtæjjine årrodh 
daajroerelateereme jïh nænnoes 
seabradahkeevtiedæmman

Nöörjen teknihkeles -eatnemedaejremes 
universiteete edtja Nöörjen fryöjstehkom-
mes universiteetine årrodh nuvsjehke 
studentide jïh barkijidie mah faageles ev-
tiedimmiem jïh ektiedimmiem ohtsedieh 
nænnoes akademihkeles ektievoetesne. 
NTNU:sne edtja faageles jïh persovneles 
evtiedæmman jïh daejremes dijalogese 
sjïehteladtedh. 

Gellievoete perspektijvine jïh dååjrehtim-
mieh edtjieh kvaliteetem mijjen barkosne 
nænnoestidh. Dan åvteste sïjhtebe 
almetjh mijjese giesedh joekehts maah-
tojne, duekine jïh posisjovnine. Juktie 
evtiedimmiem eevtjedh jïh orre impulsh 
vedtedh, sïjhtebe mobiliteetese studen-
tijste jïh barkijijstie sjïehteladtedh. 

NTNU:sne edtja nuepie årrodh orresjug-
nedimmes åssjalommesh dåålvedidh jïh 
maahtoem ræhpas jïh feerhmeles byjres- 
isnie evtiedidh mij tjetskehkevoetem, 
goerkesem faagi dåaresth jïh laejhtehks 
ussjedæmman skreejrehte – mijjen 
akademihkeles aerpievuekiej jïh seabra-
dahkestillemen mietie. 

Studenth edtjieh eadtjohkelaakan meatan 
årrodh NTNU:n lïeremeektievoetesne jïh 
viehkiehtidh sisvegem, vuekieh jïh lïere-
mehammoeh faagebyjresigujmie ektine 
evtiedidh. Dah edtjieh lïeremebyjresem 
dååjredh mij nuepiem vadta faagi sïjse 
tjarnedh, jïjtjemse evtiedidh jïh sosijaale 
ektiedimmiem vadta. 

Edtjebe studentedarjoemidie jïh jïjtje- 
vyljehke barkose studentide sjïehtelad-
tedh, jïh aejlies studentekultuvrem cam-
pusen jïh faagebyjresi dåaresth sjugniedi-
dh. Edtjebe tjiehpies barkijh dåårrehtidh 
jïh evtiedidh gaajhkine barkoekategorijine, 
jïh hijven karrijeeregeajnoeh jïh evtiedim-
mienuepieh faalehtidh. 

Aarebi studenth jïh barkijh edtjieh gar-
meres ambassadöörine NTNU:se årrodh, 
jïh aarvoem vuejnedh laavenjostoem jïh 
ektiedimmiem jåerhkedh. 

NTNU edtja fryöjstehke 
akademihkeles ektievoetine 
årrodh

SYJHTEDASSE

PREMISSH

Lïereme- jïh  
barkoebyjrese

Organisasjovne  
jïh stuvreme

InfrastruktuvreAkademihkeles 
frïjjevoete 

Jis edtjebe mijjen syjhtedassh jaksedh dellie akademihkeles frïjjevoete, hijven 
lïereme- jïh barkoebyjrese, joekoen hijven infrastruktuvre jïh maehteles 
organisasjovne jïh stuvreme joekoen vihkeles eaktoeh. 

AKADEMIHKELES 
FRÏJJEVOETE 

NTNU sæjhta barkedh dam akademih-
keles frïjjevoetem tjirkedh, guktie dam 
universiteete- jïh jïlleskuvlelaakesne 
defineereme, goh voestegas eaktoe 
mijjen faageles darjoemasse. 

Sïjhtebe mijjen jïjtjeraarehkevoetem 
vaarjelidh dovne institusjovnesne jïh 
mijjen daejremes barkijidie. Sïjhtebe 
mijjen barkiji nuepieh dåarjodh meatan 
årrodh seabradahkedigkiedimmesne 
dotkemedaajrojne. 

Akademihkeles frïjjevoete sæjhta aaj 
jiehtedh mijjieh eerlegevoeten jïh kvalite-
eten jååhkesjamme njoelkedassi mietie 
barkebe mijjen suerkiej sisnjeli, jïh mijjen 
lea dïedte viehkiehtidh guktie jeatjah 
faagebyjresh dej seamma njoelkedassi 
mietie berkieh. 

LÏEREME- JÏH 
BARKOEBYJRESE

Veanhtede gaajhkh studenth jïh barkijh 
NTNU:sne edtjieh viehkiehtidh hijven 
lïereme- jïh barkoebyjresh sjugniedidh, 
jïh åvtehki lea sjïere dïedte. NTNU 
sæjhta feerhmeles jïh jearsoe byjresem 
faalehtidh mij tråjjem, healsoem jïh 
evtiedimmiem eevtjieh. 

Hijven seekerevoetekultuvre lea vihkeles 
elemente jearsoes lïereme- jïh barkoe-
byjresinie. Vihkele lïeremebyjrese våaro- 
mem vadta identiteetem sjugniedidh, 
feerhmeles årrodh jïh ektiedimmiem 
sjugniedidh. 

Mijjen studenth edtjieh hijven faageles 
jïh sosijaale mierieh dååjredh, jïh mijjieh 
studentedemokratijese sjïehteladtebe 
mij hijvenlaakan jåhta. Goh barkoefaalije 
NTNU veanhtadihks jïh fryöjstehke 
barkoetsiehkieh tjirkie. 

PREMISSH

PREMISSH

INFRASTRUKTUVRE

 
Mijjen infrastruktuvre, lïeremedajvi- 
gujmie, fysiske jïh digitaale laboratori- 
jumigujmie jïh gaavnedimmiejgujmie, 
lea vihkeles aevhkie. 

Sjïehtedamme jïh böörije fysiske byjreskh 
orresjugneden dotkemem jïh hijven 
lïereme- jïh barkoeprosessh eevtjie. Dah 
aaj areenah faageles jïh sosijaale ektie-
spielese sjugniedieh studenti, barkiji jïh 
seabradahken gaskem mijjen bïjre. 

NTNU tjuara  dååjrehtimmieh stoerre 
campusevtiedimmieprosjektijste 
reebledh jïh dejtie meatan vaeltedh 
evtiedimmien sïjse abpe universiteet- 
este. Infrastruktuvre edtja monnehke 
årrodh byjresasse, teknihkese jïh eko-
nomijese, daajbaaletje jïh funksjonelle 
åejviegïehtelæmman. 

Finansieereme guhkiebasse, hijven 
prosessh jïh maehteles teknihkeles 
barkijh leah daerpies gosse edtja 
healsoem, byjresem jïh seekerevoetem, 
jearsoes gïehtelimmiem, gorredimmiem 
jïh orrestehtemem infrastruktuvreste 
krööhkestidh. 

ORGANISASJOVNE JÏH 
STUVREME 

NTNU lea kultuvrese tseegkesovveme 
gusnie eadtjohke barkijh jïh studenth, 
laavenjostoe jïh hijven stuvreme. 
Åvtehkeevtiedimmien jïh hijven åvtehke- 
dåarjoen tjïrrh maehteles åvtehkh åådtje 
gaajhkine njieptjine organisasjovnesne. 
Ræhpasvoete, meatan årrodh moenedh 
jïh laavenjostoe barkije- jïh studente-
tjirkijigujmie jïh vaarjelimmietjirkijinie 
leah jarngesne sjæjsjalimmieprosessine 
NTNU:sne. 

Hijven stuvremen tjïrrh ekonomijeste, 
veanhtadihks mierieeaktoeh jïh hijven 
sjïehtedamme reereme aktem hijven 
våaromem darjoemidie sjugnede fïerh-
tene ektievoetesne. Sïjhtebe jïjtjemem 
maehteles organisasjovnine evtiedidh, 
utnijevietseles jïh radtjoes dåarjoe-
systeemigujmie mah barkiji jïh studenti 
daerpiesvoetide jïh seabradahken vuar-
tojde sjiehtieh.  Gellievoete barkijijstie 
jïh studentijste gïeleldh voerkesvoetem 
kreava abpe organisasjovnesne. Lïhke 
laavenjostoe våaromem beaja orre 
daajroem evtiedidh. 

Gosse mijjieh laavenjostebe dåaresth, 
dellie goerkesem jïh eadtjohkevoetem 
sjugniedibie mij maahtoem nænnoste 
innovatijve årrodh, jïh hijven vaastoeh 
evtiedidh. NTNU sæjhta laavenjostoem 
faagebyjresi jïh organisatovreles ektievo-
eti dåaresth nænnoestidh jïh ekonomeles 
jïh reereles heaptoeh laavenjostose 
giehpiedidh.  

